
				এই পাতাটির মুদ্রণ সংশোধন করা প্রয়োজন। 
বাংলাদেশের স্বাধীনতা যুদ্ধ দলিল : চতুর্থ খন্ড
লন্ডনে বাঙ্গালীদের বিক্ষোভ
বাংলাদেশে ইদানীং অবিচার, অত্যাচার এবং নরহত্যার যে যজ্ঞ শুরু করা হয় তার পরিপ্রেক্ষিতে GREAT BRITAIN-এ বসবাসকারী বাঙ্গালীগণ লন্ডনে এক বিরাট বিক্ষোভ মিছিলের আয়োজন করেন। এই মিছিল ৭ই মার্চ রবিবার অনুষ্ঠিত হয়।
ধর্ম, দল বা রাজনৈতিক মতামত নির্বিশেষে সকল শ্রেণীর বাঙ্গালী দশ ঘটিকা হতে GREAT BRITAIN- এর সকল প্রান্ত থেকে দলে দলে কোচ, ভ্যান, কার এবং রেলযোগে লন্ডনের হাইড পার্ক কর্নারে সমবেত হয় ও পার্কে পৌঁছাবার সঙ্গে সঙ্গে জনতা স্বাধীন বাংলাদেশ জিন্দাবাদ” “জয় বাংলা” “খুনী ইয়াহিয়ার মুন্ডু চাই” ইত্যাদি ধ্বনি তুলে পশ্চিম লন্ডনের এই প্রান্তকে প্রকম্পিত করে তোলেন।
বিভিন্ন বক্তা বক্তৃতা করার পর জনতা পরম শৃঙ্খলার সঙ্গে পার্ক লেইন রাজপথ ধরে পাকিস্তান হাই কমিশন অভিমুখে যাত্রা করেন।
এই সময় রাস্তার সমস্ত যানবাহন বন্ধ হয়ে যায় এবং পুলিশের তত্ত্বাবধানে শ্লোগান দিতে দিতে হাই কমিশন অফিস প্রাঙ্গণে সমবেত হন।
ইতিমধ্যে দুরভিসন্ধিমূলক মনোভাব নিয়ে পশ্চিম পাকিস্তানী হাই কমিশনার আগে থেকে পুলিশ ডেকে বাধার সৃষ্টি করেন এবং হাই কমিশন ভবনের প্রবেশের দুই পাশের প্রবেশ পথ বন্ধ করে দেন। ফলে জনতা ক্ষিপ্ত হয়ে ওঠেন এবং পরে হাই কমিশনার মহারাজ পুলিশ বেষ্টনী থেকে জনতাকে কিছু বলার চেষ্টা করেন।
ক্ষিপ্ত জনতা হাই কমিশনারকে ব্যানারে কাগজ এবং দন্ড ইত্যাদি নিক্ষেপ করে তার এই দুরভিসন্ধি ও দুষ্কর্মের প্রতিবাদ করেন। পুলিশের সঙ্গে ধস্তাধস্তির ফলে জনাকয়েক বাঙ্গালী আহত হন এবং একজনকে হাসপাতালে পাঠাতে হয়।
Metropolitan Police সূত্রে জানা যায় যে ইংল্যান্ডের ইতিহাসে অশেতাঙ্গদের এত বড় বিক্ষোপ মিছিল এই প্রথম।
আনুমানিক দশ হাজারের অধিক বাঙ্গালী এই মিছিলে অংশগ্রহণ করে এই কথা আবার প্রমাণ করে দিলেন যে সুদুর পাঁচ হাজার মাইলের ব্যবধানেও জননী জন্মভূমি বাংলাদেশের ডাকে বাঙ্গালীরা বিপুলভাবে সাড়া দিয়েছে।
BIDROHI BANGLA. PUBLISHED BY EAST PAKISTAN LIBERATION FRONT, FROM 71 WRIGHT STREET BIRMINGHAM-10, TEL: 021-772-8327 and 021-772-7248 : Editor Selim Ahmad, A. Ismail & Dipu.

				 এই পাতা শেষ সম্পাদিত হয়েছে ১৬:৫৭টার সময়, ১০ জুলাই ২০১৮ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

